
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և խնդիրները
	2024 թվականին ՀՀ քաղաքաշինության կոմիտեի բնականոն աշխատանքն ապահովելու, մի շարք կարիքների բավարարման նպատակով անհրաժեշտությունն է առաջացել շրջանառելու ՀՀ կառավարության որոշման նախագիծ՝ ՀՀ 2024 թվականի պետական բյուջեի վերաբաշխման միջոցով 38.3 մլն դրամ հատկացնելու վերաբերյալ, այդ թվում.
-	Տնտեսումներից 4.2 մլն դրամ,
-	Խնայողություններից 3.2 մլն դրամ,
-	ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների հատկացումներից 30.9 մլն դրամ: 

ՀՀ քաղաքաշինության կոմիտեն իրականացնում է շինարարական ծրագրերի պատվիրատուի գործառույթները։ Նշված ծրագրերի շրջանակներում պետական գնման պայմանագրերով ստանձնած պարտավորությունների կատարման գործընթացի շրջանակներում համապատասխան մոնիտորինգ իրականացնելու և պայմանագրերի կատարման արդյունքը (կատարողական ակտեր) ընդունելու համար պարտադիր են համապատասխան պատասխանատու ստորաբաժանման աշխատակիցների այցելությունները շինարարական օբյեկտներ, որոնց  գերակշիռ մասնը գտնվում են ՀՀ մարզերում:

	Մշակվում է շինարարության որակի, ֆինանսական հոսքերի և ժամանակացույցի հսկման ավտոմատացված համակարգ, որն ավելի օբյեկտիվ, արագ տեղեկատվություն կտրամադրի և կմեծացնի վերահսկողությունը:
	 Նշված խնդիրների լուծման նպատակով անհրաժեշտություն է առաջացել ավելացնելու գործուղման ծախսերը և ձեռք բերելու համակարգչային տեխնիկա:

Գործուղման ծախսեր
Միջինով հաշվարկված է թվով 100 օբյեկտի համար: Յուրաքանչյուր մարզ 1 այցելության ընթացքում մոնիտորինգ է իրականացվում թվով 5 օբյեկտում: Յուրաքանչյուր ամսվա ընթացքում թվով 4 այցելություն 2 հոգով (պատասխանատու աշխատակից և վարորդ):
-	1 ամսվա գործուղման ծախսի հաշվարկ.
(100 օբյեկտ : 5 ) * 4 այցելություն * 2 հոգի * 10,000 դրամ = 1,600,000 դրամ

12 ամսվա կտրվածքով գործուղման համար անհրաժեշտ է 19,200,000 դրամ:
2024 թվականի պետական բյուջեով ՀՀ քաղաքաշինության կոմիտեին ներքին գործուղումների համար նախատեսվել է 3,897,400 դրամ:
Ըստ անհրաժեշտության ներքին գործուղումների մասով պլանը ճշտվել է և կազմում է 5,047,400 դրամ:
Հաշվի առնելով վերոգրյալ հաշվարկը Ներքին գործուղումների համար անհրաժեշտ է լրացուցիչ 14,2 մլն դրամ գումար.
19,2 մլն – 5,0 մլն = 14,2 մլն դրամ: 

Համակարգչային տեխնիկա
Վերհանված խնդիրների արդյունավետ լուծման, ինչպես նաև ՀՀ քաղաքաշինության կոմիտեի բնականոն աշխատանքն ապահովելու նպատակով անհրաժեշտ համակարգչային տեխնիկայի, տեսագրման և տեսահսկման ծառայությունների ձեռքբերման համար նախատեսվում է շուրջ 23,4 մլն դրամ գումար (ցանկը կցվում է):

Կապի ծառակություններ
Պատասխանատու ստորաբաժանման աշխատակիցների ՀՀ մարզերի շինարարական օբյեկտներ այցելությունների ընթացքում առցանց քննարկումներ և տեղեկատվության համաժամանակյա փոխանցման նպատակով անհրաժեշտ է ձեռք բերվող պլանշետներն ապահովված լինեն ինտերնետ կապով: 2024 թվականի մինչև տարեվերջ 25 պլանշետի համար անհրաժեշտ է շուրջ 700.0 հազար դրամ:
-	7 ամսվա շարժական ինտերնետ ծախսի հաշվարկ.
(25 պլանշետ *4000 դրամ մեկ ամիսվա վճար ) * 7 ամիս = 700,000 դրամ

Այսպիով անհրաժեշտ 38,3 մլն դրամից, ՀՀ քաղաքաշինության կոմիտեն՝ որպես բյուջետային հատկացումների գլխավոր կարգադրիչ, 1103 ծրագրի 31001 միջոցառման 2024 թվականի հատկացումների շրջանակներում կազմակերպած գնումների ընթացակարգերի արդյունքում ձևավորված շուրջ 4.2 մլն դրամ տնտեսումը և 3.2 մլն դրամ խնայողությունն առաջարկում է ուղղել վերոնշյալ ապրանքների ձեռքբերմանն ու ծախսերի իրականացմանը՝ վերաբաշխում կատարելու միջոցով, իսկ տարբերության մասով` (38,3 – (4.2+3.2) =30.9) 30.9 մլն դրամն առաջարկվում է ՀՀ քաղաքաշինության կոմիտեի ծրագրով նախատեսված ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների համար ՀՀ 2024 թվականի պետական բյուջեի հատկացումներից 1103 ծրագրի 11001 և 31001 միջոցառումներին 2024 թվականին հատկացնել 30.9 մլն դրամ։
 
[bookmark: _GoBack]ՀՀ Լոռու մարզի Ստեփանավան համայնքի Աշոտաբերդ թաղամասի գնման գործընթացի վերաբերյալ
ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների մրցույթի  հայտերի գնահատումը տեղի է ունեցել 10.06.2024 թվականին:
Գնման գործընթացն անգործության փուլում է: Անգործության ժամկետն ավարտվում է 22.06.2024 թվականին, պայմանագրիը կծանուցվի 27.06.2024 թվականին:
 ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման տեխնիկական հսկողության ծառայությունների գնման գործընթացը ընթացքի մեջ է:
Պայմանագրերը կնքվելուց հետո պատասխանատու ստորաբաժանումը կգնահատի 2024 թվականի մինչև տարեվերջ իրատեսական իրացվելիք ծավալները և ՀՀ քաղաքաշինության կոմիտեն համապատասխան առաջարկ կներկայացնի հնարավոր ազատ միջոցները ՀՀ կառավարության պահուստային ֆոնդ ուղղելու վերաբերյալ:
ՀՀ պետական բյուջեով հաստատված 1103 «Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 31001 միջոցառման գծով իրականացվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտությունը բացակայում է:

ՀՀ կառավարության որոշման նախագիծը մշակվել է հիմք ընդունելով ՀՀ կառավարության 2023 թվականի դեկտեմբերի 28-ի N 2323-Ն որոշմամբ հաստատված «ՀՀ կառավարությանն օրենքով վերապահված իրավասությունների շրջանակներում բյուջետային հատկացումների գլխավոր կարգադրիչների գծով ՀՀ տվյալ տարվա պետական բյուջեով նախատեսված հատկացումների վերաբաշխումների, միջեռամսյակային տեղաշարժերի, բյուջետային ծրագրերի միջոցառումները կատարող պետական կառավարման համապատասխան մարմինների ցանկերում փոփոխությունների և (կամ) լրացումների, ինչպես նաև ՀՀ տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխությունների և լրացումների կատարման» կարգը։

2. Տվյալ բնագավառում իրականացվող քաղաքականություն
Քաղաքաշինության և ճարտարապետության բնագավառում պետական քաղաքականության մշակում, իրականացում, համակարգում, պլանավորում, մոնիտորինգի, կապիտալ ծրագրերի կատարում:
3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:
4. Ակնկալվող արդյունքը
Կոմիտեի գործառույթների պատշաճ կատարման համար անհրաժեշտ տեխնիկական հագեցվածության, գործուղման ծախսերի ապահովում: Պետական կառավարման մարմնի բնականոն և պատշաճ գործունեության ապահովում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական բյուջեում ծախսերի և եկամուտների ավելացումներ չեն առաջանում:  
7. Կապը ռազմավարական փաստաթղթերի հետ 
Նախագիծն անմիջական կապ չունի գործող ռազմավարական փաստաթղթերի հետ:
8.	Այլ տեղեկություններ.
Չկան:
